Luis Gorrono Bilbao
Berrg%,g g%kaja

Aurkibidea




Biografia

Luis Gorrofio, Berrizen jaio
zen 1943an. Baserritarra da
eta baserritik bizi izan da
beti. Hiru anaien artean Egoin
egurren enpresa sortu zuten
90. hamarkadan.

Zintak
BRZ-041

¢ Proiektua: Bittor Kapanaga, Otxandioko aztia
Elkarrizketatzailea(k): Elexpuru, Juan Martin - Mendibil, Gontzal
e Data: 2013-11-23

* lIraupena: 18 min

¢ Euskarria: Bideo digitala

Kodifikatzailea: Elexpuru, Juan Martin

BRZ-076

* Proiektua: Euskalkiak.eus

¢ Elkarrizketatzailea(k): Zuazo Zelaieta, Koldo
e Data: 2010-11-18

* lraupena: 32 min

e Euskarria: Bideo digitala

Pasarteak
1. Abadinoko Feria berpizten

* Erref: BRZ-041/002
* lraupena: 0:02:26. Hasi: 00:00:32. Bukatu: 00:02:58
¢ Multimedia: bideoa online ikusgai

Gaia(k):

¢ Baserria » Baserriko lanak » Baratzea eta soroa
* Familia eta harremanak » Herriko giroa » Pertsonaia ezagunak

Laburpena:

<p>Gerediaga Elkartean ezagutu zuen Bittor 1966an. Pertsona 0so berezia
zen. Luisek ortugintzan egiten zuen lan. Abadi&ntilde;oko Feria berpiztu zuten.
Miguel Angel Astiz nafarra izan zen horretan aitzindari; La Gaceta del Norte-ko
kazetaria. Bittor ere tartean zen.</p>



Transkripzioa

Bitor ezagutu neban nik Gerediaga Elkartean hirurogeta seigarren... osea,
mila bederatzirehun eta hirurogeta seian. Eta, bueno, zan personaje 0so
berezia neretzako orduan, oso berezia. Ni netorren lehenengo sektoretik.
Gu... bizi guztian ortugintzan lan egin dogu herrixen. Bueno, bizi guztian
oin dala hogeita bost urtera arte. Eta, bueno, hortik, berak be interes
haundia euken lehenengo sektoreagaitik, ba, Abadifioko feria dala ta ez
dala ya hartu-emon serioagoak genduzen alkarrekin, zegaitik ze feria hori
atzera berpizten hasi gifien. Feria urtero bezela, lehen bezela egiten zan,
baifia, bueno, emon nahi zan beste kanbio... osea, gaurkotasun bat...
kanbio bat egitea asmatu zan. Horren aitzindari edo aipatzaillia lehenengo
zan Miguel Angel Astiz. Naparra zan bera. Eta "Gaceta del Norte"n idazten
eban. Periodistea zan. Eta, bueno, Gerediaga Elkarteko notizia guztiak
harek erabiltzen ebazen. Eta harek idea eman zeban, ba, hori feria hori
barriztatu egin behar dala. Ta, orduan, ba, nor? Ta ba, Bitor ta bestea ta ni
ta... ein gendun elkarte bat hori feria hori gaurkotzeko eta holan ein zan.
Ein zian kontaktuak, eskatu zian laguntzak... Orduan “Caja de Ahorros
Vizcaina” eta... bueno, ba, “Extensién agraria” eta holako organismoak.
Eta, bueno, ba konsegidu zan, ba, feria hori... beste itxura bat emon eta
beste zer bat.

2. DIBA: "Durango Aldeko Baserritarren Elkartea"

* Erref: BRZ-041/003
e lIraupena: 0:03:08. Hasi: 00:02:58. Bukatu: 00:06:06
¢ Multimedia: bideoa online ikusgai

Gaia(k):

* Ekonomia eta industria » Langileen arteko harremana eta langile-
mugimenduak

¢ Familia eta harremanak » Herriko giroa » Pertsonaia ezagunak

» Baserria

Laburpena:

Aurrerakoia zen Bittor. Oletako Apieta baserrian orduak ematen zituzten
berriketan. Aitzindaria, beti ideia berriekin. Baserritarren kooperatiba bat
sortzeko ideia eman zuen. Izena DIBA: "Durango Aldeko Baserritarren
Elkartea". Ez zen sasoi ona baserrirako eta korrontearen kontra zebiltzan.
Estatutuak egin behar ziren, diru apur bat ipini, eta ezen gauzatu... 1987ra
arte. Ereindako haziak denbora asko behar izan zuen ernetzeko.

3. Enaut Etxamendirekin Donapaleun eta Jorge Oteizarekin
Altzuzan

* Erref: BRZ-041/004
e lIraupena: 0:01:54. Hasi: 00:06:06. Bukatu: 00:08:00
¢ Multimedia: bideoa online ikusgai

Gaia(k):

* Ekonomia eta industria » Langileen arteko harremana eta langile-
mugimenduak

¢ Familia eta harremanak » Herriko giroa » Pertsonaia ezagunak

* Baserria



Laburpena:

Leku askotara joaten zen Bittorrekin. Donapaleura Efaut Etxamendirekin
egotera, adibidez. Berotegiak zituen. Hari jarraituz, berak ere ipini zituen
Berrizen. Behin Nafarroako Altzuzara joan ziren Oteizarekin egotera. Ez zuen
haien arteko solasa ulertzen. Asko aspertu zen.

4. Argia, kapaza eta umila

* Erref: BRZ-041/005
* Iraupena: 0:02:00. Hasi: 00:08:00. Bukatu: 00:10:00
¢ Multimedia: bideoa online ikusgai

Gaia(k):

* Familia eta harremanak » Herriko giroa » Pertsonaia ezagunak
e Iritziak » Bizitzarekiko ikuspegia

Laburpena:

Apietan, Oletako baserrian orduak ematen zituzten. Kortako lanak egin, afaldu
eta berriketa luzea. Beti ideiak ematen. Gizon argia eta kapaza. Umila, bere
buruari garrantzirik ematen ez ziona. Bere jarratzaile amorratua izan zen.
Atzenengo hogei urtean ez zuten hartuemonik izan.

5. Abadinoko Feriako sarien norabidea aldatu zuen

* Erref: BRZ-041/006
* lraupena: 0:03:26. Hasi: 00:10:00. Bukatu: 00:13:26
¢ Multimedia: bideoa online ikusgai

Gaia(k):

¢ Familia eta harremanak » Herriko giroa » Pertsonaia ezagunak
* Baserria » Baserriko bizimodua » Baserriaren historia eta kokalekua

Laburpena:

Landare erakusketa bat antolatu zuten Gerediagarekin, Garaiko jaietan.
Bittorren ideiak ziren. Ferian, berriz, behirik onenei saria eman beharrean,
baserritar aurrerakoienei ematea proposatu zuen, eta hala egin zen. Orturik
onenari, kortarik aurreratuenari, baserririk txukunenari... Bittor baserritarra
zen; adimen maila handikoa, hori bai.

6. Beti aitzindari izan behar dela, sen hori kontagiatu zion
Bittorrek

* Erref: BRZ-041/008
* Iraupena: 0:02:35. Hasi: 00:13:33. Bukatu: 00:16:08
¢ Multimedia: bideoa online ikusgai

Gaia(k):

* Familia eta harremanak » Herriko giroa » Pertsonaia ezagunak
e Iritziak » Bizitzarekiko ikuspegia
e Baserria

Laburpena:

Domeketan sarri Lizundia eta biak Bitor hartu eta afaltzera eramaten zuten
Legutiora. Bitorrek emaniko ideia gehienak eraman ditu aurrera. Berotegiena,
aurretik zuen ideia, baina Bittorrena izan zen bultzada. Etxeak ere egin zituen



kooperatiba eran Berrizen, Otxandiokoa ereduari jarraituz. Beti izan behar dela
aitzindari zioen hark, eta sen hori kontagiatu zion.

Gorrono Bilbao, Luis | ahotsak.eus Orr.

Ahotsak.eus-eko edukiarekin sortutako dokumentu automatikoa.
2026-02-22

